
Albert H. Watson, (1873 — 1958)

Albert Watson alikuwa mmoja wa wamisionari wa kabla ya vita (Vita vya Kwanza vya
Dunia) waliotumwa kama watangulizi wa kituo cha misheni katika Kisiwa cha Rusinga
kwenye Ziwa Victoria, huko Magharibi mwa Kenya. Alifanya kazi nchini Kenya kwa
jumla ya miaka 17 kama mmishonari.

Maisha ya Awali

Albert H. Watson alizaliwa mwaka wa 1873 huko Banbridge, Ireland ya Kaskazini.
Akawa Muadventista mwaka 1891 kutokana na kazi ya Mzee William Hutchinson,
ambaye alifanya mikutano kadhaa ya uinjilisti kuzunguka Ireland Kaskazini. Ndugu
mkubwa wa Albert, Joseph H. Watson, ambaye pia alikubali ujumbe huo, alihamia
Marekani na kuanza kufanya kazi katika gazeti la Review and Herald. Joseph H.
Watson kisha akahamia Kanada kufanya kazi na tawi la Toronto la Review and Herald.
Mnamo 1901 alirudi Marekani ili kuendelea na kazi ya uchapishaji katika Battle Creek.
Mnamo Desemba 30, 1902, moto uliteketeza kazi za uchapishaji za Review's Battle
Creek, na kusababisha kupunguzwa kazi kwake. Kisha akaamua kuwa mmishonari
katika Afrika, na kuhamia Afrika ya Kati pamoja na mke wake ili kwenda kuanzisha
kazi ya Waadventista huko. Mnamo Februari 28, 1903, Joseph Watson alitawazwa
kuwa mchungaji huko Battle Creek kabla ya kuanza safari ya Afrika. Aliunganishwa
na Misheni mpya ya Plainfield karibu na Blantyre, Nyasaland, Malawi ya sasa. Misheni
hiyo baadaye ilibadilishwa jina na kuitwa Malamulo, jina linalotumika hadi leo. Wakati
huo wote, Albert Watson alibaki Ireland Kaskazini.

Kwenda kwenye Uchungaji

Wakati kaka yake alienda Marekani, Albert alibaki Ireland na kufanya kazi katika
shamba karibu na Banbridge. Mara kwa mara alikuwa akizunguka eneo la Banbridge
akiuza gazeti la Ukweli wa Sasa. Siku moja Albert alipokuwa akifanya kazi ya jembe
linalokokotwa na wanyama kwenye shamba lake karibu na Banbridge, alipokea habari
kwamba kaka yake alikuwa amekufa Afrika kufuatia ugonjwa wa muda mfupi. Kaka
yake alikuwa ameanza kazi yake kwa shida barani Afrika alipougua na akafa mnamo
Desemba 11, 1903, akimwacha mke wake Mmarekani ambaye alikuwa mjukuu wa JM
Aldrich, mmoja wa waanzilishi wa kazi ya uchapishaji ya Waadventista. Albert
alijitayarisha mara moja kuchukua mahali pa kaka yake kama mmishonari barani
Afrika. Picha ya wanafunzi na wafanyikazi katika Chuo cha Stanborough katika mwaka
wa shule wa 1911--12 inawaonyesha Albert na Hilda. Alihamia Belfast kufanya kazi
fulani ya uinjilisti. Baadaye aliishi Dublin ambako alifanya kazi kwa miaka kadhaa,
mara nyingi akifanya kazi ya kuchapa na kusambaza vijizuu. Mnamo Agosti 29, 1912,
Albert alichaguliwa kuwa mzee katika shirika la kanisa la Dublin na kuendelea na kazi
ya uinjilisti katika eneo hilo.

Kuhamia Afrika

Mnamo Juni 1913 Albert Watson alihamia Afrika Mashariki iliyokuwa ikitawaliwa na
Uingereza. Baada ya kukaa kwa muda mfupi katika kituo cha misheni huko Gendia,
nchini Kenya, alisonga mbele na kufika hadi Kisiwa cha Rusinga kwenye Ziwa Victoria.
Tayari kulikuwa na shule huko Rusinga na watoto arobaini waliokuwa wakihudhuria.
Mapema mwaka huo, Mchungaji LR Conradi, wakati huo akiwa Raisi wa Divisheni ya
Ulaya, alikuwa ametembelea Rusinga na alikuwa ametafuta na kupata kibali cha
kuanzisha kituo kipya cha misheni. Rusinga wakati huo ilikuwa inafikika kwa ngalawa
au mtumbwi tu, ingawa leo barabara kuu inakupeleka hapo kwa gari kutoka Mbita
Point. Kisiwa hiki kimekaa kiurefu kikiambaa, takriban maili kumi (kilomita 16) mwisho
hadi mwisho kwenye sehemu ndefu zaidi na maili tatu (kilomita 5) kwa upana wake
mwingine. Watu wa kisiwa hicho walikuwa hasa kutoka kwa Suba, watu wa Bantu
ambao walikuwa wameishi kwa miaka mingi na Wajaluo wa Nilotic waliokuja kwa
mashua kutoka ufalme wa kale wa Buganda wakikimbia vita. Watu wa visiwa hivyo
waliishi kwa kiasi kikubwa kwa kilimo cha kujikimu na uvuvi.

Watson alipokelewa na Chifu Mkuu Nyakriga wa Rusinga, ambaye alikuwa
Waregi mashariki mwa kisiwa ambapo misheni ya Waadventista ilikuwa iko. Shule ya
Waregi ilikuwa tayari inafanya kazi, na Watson aliendelea na kazi katika shule hiyo na
pia alisimamia kuendesha misheni. Baadhi ya Waadventista waanzilishi kisiwani
humo ni pamoja na Samwel Kaoga, Daudi Ogoe, Zakaria Sudhe, Petro Orwa, James
Owala, na Mathayo Opiyo.

Kutokea kwa Vita

Vita vya Kidunia vilipozuka mwaka wa 1914, ilikuwa vigumu sana kwa wamishonari
wa Kiadventista katika Afrika Mashariki iliyokuwa ikitawaliwa na Uingereza. Watson
aliwekwa kizuizini mara moja na kuhamishwa hadi Kaimosi, maili 100 kaskazini mwa
Gendia, ambapo kituo kikuu cha misheni ya Waadventista kilikuwepo. Licha ya kuwa
Mwingereza, Watson alibaki kizuizini huko Kaimosi hadi Oktoba 1916 wakati yeye na
wamisionari wengine wa Kiadventista walipoachiliwa. Mamlaka za serikali zilikuwa
zimesita kuwaachilia Waadventista baada ya kujua kwamba makao makuu ya
Divisheni ya Ulaya yalikuwa Hamburg Ujerumani, taifa ambalo walikuwa wakipigana
nalo. Wale waliokuwa Kizuizini pamoja na Watson ni pamoja na A. Carscallen, Alfred
Matter, JD Baker, EB Philips, LEA Lane, BL Morse, na wenzi wao. Kufuatia rufaa ya
moja kwa moja kwa mamlaka za serikali, Waadventista waliachiliwa na kuruhusiwa
kurudi kwenye vituo vyao vya misheni.

Watson alikuwa na bahati zaidi ya wengine, kwani kituo chake kilikuwa hakijaporwa
kama vile vituo vingine. Kilikuwa kimebakia bila kuguswa, shukrani kwa Daniel
Onyango, ambaye alikuwa amepewa jukumu la kusimamia wakati Watson akiwa

hayupo. Watson aliporudi, kazi ilipanuka zaidi. Kanisa lilichukua waumini wapya
waliobatizwa katika Misheni ya Gendia. Shule iliendelea kukua katika mahudhurio.

Mnamo mwaka wa 1921 Watson alirudi katika Union ya Uingereza na akatumia
mwaka wa "furlough” huko Belfast wakati huo alioa Miss Hilda Blair. Hilda alikuwa
mwalimu wa Biblia nchini Uingereza. Walirudi Kenya mwaka wa 1922 ili kuendelea na
kazi ya utume, mwanzoni waliishi katika Wilaya ya Mwanza ya huko Tanganyika.
Walikuwa na wana wawili, Albert na Charles, na wote walizaliwa huko Gendia nchini
Kenya.

Kurudi Ulaya

Mnamo 1930 Mchungaiji na Bibi Watson walirudi kwa Union ya Uingereza moja kwa
moja. Kazi ya Albert haikuwa imeisha kwani alipaswa kuchunga huko Newcastle,
Rugby, Torquay, na Exeter, na pia alihudumu Ireland na Wales.

Miaka ya Baadaye

Mnamo 1953 Watson alistaafu na kuhamia Derby. Alikaa huko hadi Juni 28, 1958,
alipoaga dunia. Aliacha mke na watoto

